
1.
Опис на состојбите во областа и дефинирање на проблемот

1.1
Опис на состојбите 
Со Законот за градење (“Службен весник на Република Македонија” бр.130/09, 124/10, 18/11, 36/11, 54/11, 13/12, 144/12, 25/13, 79/13, 137/13, 163/13, 27/14, 28/14/, 42/14 и 115/14) се уредуваат градењето, основните барања на градбата, потребната проектна документација за добивање на одобрение за градење, правата и обврските на учесниците во изградбата, начинот на употреба и одржување на градбата, како и други прашања од значење за градењето. Со одредбите од законот се утврдува кој го врши и каква е постапката за инспекцискиот надзор.
Како резултат на aнализите направени од примената на законот произлезе потребата да се изменат односно дополнат одредбите од законот кои се однесуваат на урбаната опрема од причина што под урбана опрема не се смета и опремата за продажба на храна како и сплавовите во речните корита. Исто така се врши изменување и дополнување на одредбите од законот со кои се дефинираат градбите како градби од прва и втора категорија од причина што во постоечките одредби градбите во индустриските и зелени зони не се категоризирани во ниедна категорија на градбите, а истите реално треба да постојат. Измените на постоечката одредба во законот ќе овозможат тоа што како градби од прва категорија ќе се утврдат и индустриските и зелени зони и градбите во овие зони основани од Владата на Република Македонија, а индустриските и зелени зони и градбите во овие зони основани од општините како градби од втора категорија. 
Воедно, се предлага за продуктоводи, топловоди, нафтоводи, градби за производство на електрична енергија од обновливи извори, системите за наводнување и одводнување, базени на ниво на терен за јавна употреба како и за објекти за потребите на државни органи, агенции или фондови основани од Владата на Република Македонија да може одобрение за градење да се издаде без решени имотно-правни односи, а најдоцна до поднесување на барање за одобрение за употреба или извештај од извршен технички преглад, имотно-правните односи да бидат решени. 

             Исто така, градбите кои се привремени градби за потреби на Дирекцијата за технолошки индустриски развојни зони кои се градат во рамки на технолошките индустриски развојни зони, отворени и затворени спортски игралишта, спортски сали со бруто развиена површина до 1500м2 и отворени спортски игралишта се оцени дека нивната изградба односно поставување треба да биде согласно член 73 и 74 со кои е пропишано за кои градби не се издава одобрение за градење туку се води постапка за издавање на решение.  

1.2
Причини за проблемите кои се предмет на разгледување 
Од причина што со постоечките одредби под урбана опрема не се смета и опремата за продажба на храна како и сплавовите во речните корита, потребно е допрецизирање односно дополнување на законот со овие видови на урбана опрема. Исто така, од причина што во постоечките одредби градбите во индустриските и зелени зони не се категоризирани во ниедна категорија на градбите, а истите реално треба да постојат, се појави потреба од измени на постоечката одредба во законот така што како градби од прва категорија се утврдуваат и индустриските и зелени зони и градбите во овие зони основани од Владата на Република Македонија, а индустриските и зелени зони и градбите во овие зони основани од општините како градби од втора категорија.

Во постоечките одредби, недостасуваат системите за наводнување и одводнување, поради што се предлага прецизирање на одредбите од законот и со овие системи, а за отворените спортски игралиштата да не се води постапка за одобрение за градење туку да се издава решение за изведување односно поставување на градбата.

Со постоечките одредби не може да се издаде одобрение за градење без решени имотно-правни односи поради што се предлага за продуктоводи, топловоди, нафтоводи, градби за производство на електрична енергија од обновливи извори, системите за наводнување и одводнување, базени на ниво на терен за јавна употреба како и за објекти за потребите на државни органи, агенции или фондови основани од Владата на Република Македонија да може одобрение за градење да се издаде без решени имотно-правни односи, а најдоцна до поднесување на барање за одобрение за употреба или извештај од извршен технички преглад, имотно-правните односи да бидат решени. 

2. 
Цели на предлог регулативата


Целта на изменувањата и дополнувањата на законот е заради забрзување и поедноставување на постапката за добивање на одобрение за градење за инфраструктурните објекти и поефикасна примена на законот.
3.
Можни решенија (опции)

3.1
Опис на решението „не прави ништо“  
Решението „не прави ништо“ не може да го надмине проблемот, затоа е потребно  интервенција во законот со изменување и дополнување на постоечките одредби односно негово допрецизирање. 
3.2 Опис на можните решенија (опции) за решавање на проблемот
Можните решенија исклучиво се регулаторни односно дополнување на веќе постоечката регулатива преку одредби кои претставуваат изменување и дополнување на законот. 
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Фискални влијанија 
4.3
Социјални влијанија 



Со овие законски решенија ќе им се овозможи право на сите правни лица за пократко време да добијат одобрение за градење и да ја започнат градбата на предвидениот објект, а воедно и да се поедностави постапката за издавање на одобрение. 
4.4
Влијанија врз животната средина
Нема 

4.5
Административни влијанија и трошоци – 

а) трошоци за спроведување – Нема да има со оглед дека истите се  предвидени во претходните предлози на закони.
б) трошоци за почитување на регулативата – нема
5.
Консултации

5.1 Засегнати страни и начин на вклучување

Во процесот на проценка на влијанието на регулативата беа вклучени претставници од Министерството за транспорт и врски. Преку единствениот национален електронски систем на прописи – ЕНЕР објавено е известување до сите заинтересирани страни за да се вклучат во подготовката на предлог-законот со свои предлози и коментари. До сега нема ниту еден предлог односно коментар.
5.2 Преглед на добиените и вградените мислења 
Предлогот на законот беше доставен на мислење до: Секретаријатот за законодавство, Министерството за правда, Министерство за финансии, Министерството за информатичко општество и администрација, Државен инспекторат за градежништво и урбанизам, Комора на овластени архитекти и овластени инженери на Република Македонија, ЗЕЛС, Агенција за катастар на недвижности.  

По барањето за мислење доставени се сугестии и забелешки од страна на Министерството за финансии – Управата за имотно правни работи со кое се произнесе дека немаат забелешки по Предлогот, а доставените предлози од Агенцијата за катастар на невижности и од Градот Скопје се вградени во Предлог законот.  

5.3
Мислењата кои не биле земени предвид и зошто - Нема
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

    
Предложените измени и дополнувања на законот ќе допринесат за скратување и поедноставување на постапката за добивање на одобрение за градење на одделни односно одделни градби ќе се градат односно поставуваат со решение.
Доколку не се предложат овие решенија негативните влијанија се неможноста да се поедностави и скрати постапката за добивање на одобрение за градење на одделни градби односно одделни градби ќе се градат односно поставуваат со решение. 
6.2
Ризици во спроведувањето и примената на секое од можните решенија (опции) - Нема
6.3 Препорачано решение со образложение 
Предложените измени и дополнувања на Законот за градење се во насока на поедноставување на постапката за добивање на одобрение за градење односно решение за изградба или поставување на градби.  

Со член 1 од Предлогот на законот се дополнува членот од законот кој со кој се дефинира урбаната опрема, а со членот 2 се дополнува и менува членот 57 со кој е утврдена категоризацијата на градбите. 

Се ченот 4 и 5 се предлага  за продуктоводи, топловоди, нафтоводи, жичари, градби за производство на електрична енергија од обновливи извори, системите за наводнување и одводнување, базени на ниво на терен за јавна употреба како и за објекти за потребите на државни органи, агенции или фондови основани од Владата на Република Македонија да може одобрение за градење да се издаде без решени имотно-правни односи односно имотните односи на земјиштето да се решат најдоцна до поднесување на барање за одобрение за употреба или извештај од извршен  технички преглед. 

                Со Предлогот на законот се дополнуваат одредбите од член 73 со што се пропишува дека привремени градби за потреби на Дирекцијата за технолошки индустриски развојни зони кои се градат во рамки на технолошките индустриски развојни зони, отворени и затворени спортски игралишта и спортски сали со бруто развиена површина до 1500м2 се градат односно поставуваат со решение, во постапка пропишана со законот. 
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области


Нема
7.2
Потребни подзаконски акти и рок за нивно донесување


Потребно е да се донесе Правилник за формата и содржината на барањето, потребната документација и образецот на решението за изведување на градбите односно поставување на опремата за градби за кои не е потребно одобрение за градење. 
7.3
Органи на државната управа, државни органи и други органи надлежни за спроведување




Надлежни органи за спроведување на овие решенија се: Министерството за транспорт и врски,  Општините и Дирекцијата за технолошки индустриски развојни зони, Агенција за катастар на недвижности и други. 

7.4      Активности за обезбедување на ефикасно спроведување на предлогот на закон

8.
Следење и евалуација

8.1 Начин на следење на спроведувањето
Министерството за транспорт и врски и другите надлежните државни органи во континуитет ќе го следат спроведување на овие решенија преку водење на постапката за издавање на одобренија за градење односно на решенија за поставување.  
8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                  потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

